
GOUVÈNÈ CUOMO MOBILIZE OPERASYON IJANS ETA A PANDAN TANPÈT LA 

AP PWOCHE NAN ZÒN NEW YORK 
 

Jodi a, Gouvènè Andrew M. Cuomo te mobilize Sant Operasyon Ijans Eta New York pandan 
tanpèt nèj kòmansman sezon an ap pwoche nan kèk kote nan New York. 
 
Gouvènè Cuomo di konsa, “Nan moman gwo nèj, glas, ak lapli ap tonbe nan kèk kote nan eta a, 
nou mobilize resous ajans eta yo pou asire sekirite rezidan yo, ak yon netwayaj kòmsadwa. Wout 
yo vin glise, epi anpil pyebwa ak liy kouran elektrik tonbe, kidonk mwen ankouraje chofè 
machin yo pou yo pa kondi nan zòn ki afekte nan tanpèt la, epitou mwen ankouraje tout Nouyòkè 
yo pou yo pran prekosyon ki nesesè.” 
 
Gouvènè te mande Biwo Jesyon Ijans (OEM) Eta New York pou louvri Sant Operasyon Ijans 
Eta a pou asire resous yo ak ekipman disponib pou yon repons kòmsadwa nan tanpèt la. Biwo 
OEM ki nan Konte Dutchess County, Nassau County, ak Orange County te mobilize tou.  
 
Nouyòkè ki nan rejyon ki afekte yo ta dwe prepare pou posiblite blakawout pandan anpil tan 
akòz melanj nèj mouye ak fèy sou pyebwa k ap lakòz branch yo tonbe sou liy kouran elektrik yo. 
Komisyon Sèvis Piblik la ap travay pou asire sèvis piblik yo ap reponn avèk anpil efikasite pou 
rebay kouran elektrik la san pèdi si ta gen blakawout. 
 
Biwo Gouvènè a ap kowòdone efè repons lan avèk ajans enpòtan ak otorite yo, tankou Depatman 
Transpò, Lapolis Eta New York, Otorite Otowout, Komisyon Sèvis Piblik, Otorite Enèji Long 
Island, Otorite Enèji New York, Biwo Jesyon Ijans Eta, Otorite Pò New York ak New Jersey, 
Divizyon Afè Militè ak Naval, ak Otorite Transpò Metwopoliten. 
 
Men kèk etap ki fèt pou asire preparasyon an: 
 

 Komisyon Sèvis Piblik Eta a te travay avèk plizyè konpayi sèvis piblik, ki te idantifye ak 
mete liy 341 disponib, ekip ak kontraktè pou pyebwa ak forè. 
 

 Depatman Transpò Eta a genyen 825 chas-nèj, 90 chajè, 990 operatè/sipèvizè, 15 ekip 
pou pyebwa, 20 ekip netwayaj ti mòso bra, epi 20 ekip chajman ak transpò ki pare pou 
netwaye wout yo, epi pou reponn pou nèj la.  

 
 Otorite Pon Eta a gen 17 kamyon ak 50 ekip antretyen ki disponib.  

 
 Ekip Biwo Jesyon Ijans Eta a te deplwaye toupatou nan zòn ki afekte yo, epitou 100 

goyin-a-chèn ak 23 dèlko pare pou itilize.  

 Otorite Enèji Long Island genyen 123 travayè wot-tansyon ak bas-tansyon nan peryòd 

travay lajounen, ak 500 lòt travayè wot-tansyon ak bas-tansyon ki disponib. 
 

 Otorite Otowout Eta a te travay sou yon distans 150 mil chose, epi li genyen jiska 135 
anplwaye ak 125 chas-nèj ki pare.  

 
 Lapolis Eta a gen 150 ajan lapolis, 27 veyikil 27 4x4, 5 ATV ak 2 motonèj ki disponib. 

 
 Depatman Konsèvasyon Anviwònman Eta a genyen 26 ofisye konsèvasyon anviwònman, 

12 ajans forestye ki anplas pou Rejyon 3, 4 ak 7. Genyen 90 ajan forestye ak 280 ofisye 
ki disponib tou.  
 

 Otorite Transpò Metwopoliten an pran mezi preparasyon ki endike anba la a: 
 

o Metro-North gen 150 anplwaye ki disponib pou travay nan efò repons pou tanpèt 
lal, 20 dèlko ki fonksyone avèk gaz, 20 chas-nèj, ak 5,000 liv sèl deglasaj. 

o Pou sèvis tren ak otobis Vil New York, genyen 5 tren deglasaj, 11 kamyon pou 
ijans sou chemennfè ki gen goyin-a-chèn ak zouti pou koupe, ak 15 kamyon 
enfrastrikti ki pare. Gen plis pase 500 anplwaye ki disponib. Tout otobis ki travay 
lannwit yo ap sòti avèk chèn.  Tout trajè ki gen atikilasyon yo ap konvèti nan 
otobis estanda 40 pye. 

o Pou pon ak tinèl MTA yo, 45 anplwaye ap ranmase nèj kounye a avèk 6,000 tòn 
sèl anplas.  

o Chemennfè Long Island gen plis pase 40 lòt anplwaye ki disponib.  
 
Sa ki anba la a se yon dènye previzyon konsekans tanpèt la sou zòn yo nan New York: 
 
Mid-Hudson Valley 
Nèj la te kòmanse byen bonè samdi apremidi, epi yo prevwa l ap fini nan samdi maten bonè.  
Ap gen plis nèj dimanch swa, epi li posib nèj 1-2 pous nèj tonbe chak inèdtan. Pi wo nèj la ka 
rive se 12 pous oswa plis, avèk 7-10 pous alès Rivyè Hudson, epi 10-14 pous alwès Rivyè 
Hudson. Yo prevwa gwo rafal van ki ka rive jiska 45 MPH.  
 
Capital Region 
Nèj la te kòmanse nan mitan samdi apremidi, epi yo prevwa l ap fini nan samdi maten bonè. 
Ap gen plis nèj dimanch swa, epi li posib pou 1-2 pous nèj tonbe chak inèdtan. Yo prevwa 
akimilasyon 4-6 pous nèj nan vale yo, avèk 7-10 pous nan teren ki pi wo yo. Yo prevwa gwo 
rafal van ki ka rive jiska 35 MPH.  
 
Lake George/Zòn Saratoga  
Yo prevwa nèj ap kòmanse tonbe anvan 18:00 nan samdi apremidi pou li fini nan kòmansman 
dimanch maten. Yo prevwa ap gen plis nèj dimanch swa, epi anjeneral ka genyen mwens pase 1 
pous nèj ki tonbe chak inèdtan. Yo prevwa akimilasyon 2-5 pous nèj nan sidès rejyon 
Adirondack avèk plis nèj nan teren ki pi wo yo. Yo prevwa rafal an yo ap rive a 15 MPH.   

Mohawk Valley  
Yo prevwa nèj ap kòmanse tonbe anvan 17:00 nan samdi apremidi pou li fini nan kòmansman 
dimanch maten. Yo prevwa ap gen plis nèj dimanch swa, epi anjeneral ka genyen mwens pase 1 
pous nèj ki tonbe chak inèdtan. Yo prevwa rafal an yo ap rive a 20 MPH.   
 
Metwo-Vil New York 
Pafwa nèj ki melanje avèk lapli tonbe deja. Yo prevwa l ap chanje an nèj sèlman nan fen 
apremidi, epitou yo prevwa ap gen plis nèj nan samdi swa. Yo prevwa yon akimilasyon 3-5 pous 
nèj nan rejyon Metwo a, epitou yo prevwa ap gen ½-1 pous nèj ki ka tonbe chak inèdtan. Yo 
prevwa gwo rafal van ki ka rive jiska 55 MPH.  
 
Long Island 
Lapli ap tonbe kounye a, epi ka gen plis lapli annapre. Yo prevwa 1-1,5 pous lapli, k ap chanje 
an nèj pandan fen apremidi a, epitou yo prevwa yon akimilasyon 1-3 pous nèj. Yo prevwa gwo 
rafal van ki ka rive jiska 55 MPH. 
 
Depatman Transpò Eta a ankouraje chofè yo pou yo pran prekosyon lè y ap kondi toupre chas-
nèj yo, k ap deplase a yon vitès apeprè 35 mil pa èdtan. Chofè chas-nèj yo gen viziblite limite, 
kidonk chofè machin yo ak pyeton yo pa ta dwe janm sipoze yon chofè chas-nèj kapab wè yo. 
Gwosè ak pwa chas-nèj yo fè li difisil pou fè mannèv ak pou kanpe vit. Souflaj nèj nan chari yo 
kapab redui viziblite a anpil. Kote ki pi pwoteje pou chofè yo dèyè chas-nèj yo kote wout la klè 
ak sale. Chofè yo pa ta dwe eseye double chas-nèj yo, oswa yo pa dwe swiv chas-nèj yo twò prè. 
 
Nouyòkè ki gen kesyon konsènan fèmti wout yo ak konsekans posib tanpèt la sou transpò komen 
ak sou sèvis tren an ta dwe rele 511, oswa yo ka ale nan sitwèb www.511ny.org. Liy 511 lan gen 
enfòmasyon sou wout Eta New York, sou State Thruway, sou MTA tankou chemennfè Metwo-
North (Metro-North Railroad), chemennfè Long Island Railroad, Sèvis Transpò Komen Vil New 
York, pon ak tinèl MTA yo, ak otobis New York ak Long Island.  

